
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মজিলপুরের দত্ত বংশ
দত্ত বংশীয় জমিদারগণের দ্বারা হাসিল হইয়াছে। পূর্বে ইহারাই মজিলপুর গ্রামের হৰ্ত্তাকর্তা ছিলেন এবং উহার সর্বপ্রকার উন্নতির মূল ছিলেন। জয়নগর মজিলপুর টাউন কমিটী ও বৰ্ত্তমান মিউনিসিপ্যালিটী স্থাপিত হইবার পূর্বে এই গ্রামের পথঘাট ইহারাই নিৰ্ম্মাণ ও রক্ষা করিতেন । ঐ সময় যখন এই প্রদেশের কোথাও ডাকঘর বসে নাই, তখন এখানে ইহাদের পেয়াদার ডাক ছিল এবং উহার দ্বারা প্ৰতি সপ্তাহে নিয়মিতভাবে মজিলপুর গ্রামবাসিগণের চিঠি-পত্ৰাদি কলিকাতা হইতে মজিলপুর ও মজিলপুর হইতে কলিকাতায় নীত হইত। (২) মজিলপুরের অধিবাসীগণকে পূর্বে ইহারাই রক্ষণাবেক্ষণ করিতেন। শুনা যায়, উক্ত রামচন্দ্ৰ দত্ত মহাশয়ের পৌত্র রূপনারায়ণ দত্ত প্ৰত্যহ গ্রামবাসীগণের সংবাদ না লইয়া জল গ্ৰহণ করিতেন না | তখন ইহাদের বাটীতে দুর্গোৎসব, জন্মাষ্টমী প্রভৃতি পূজা পাৰ্ব্বণাদি উপলক্ষে মহাসমারোহে উৎসবাদি হইত ও ঐ সকল উৎসবে মজিলপুরের অধিবাসিগণ সকলেই যোগদান করিয়া আনন্দ করিতেন। রামচন্দ্র দত্তের জ্যেষ্ঠ পৌত্র রাধাকৃষ্ণ দত্ত খুব প্রতিপত্তিশালী ছিলেন এবং জমিদারী দেখা শুনা করিতেন । তিনি মহাসমারোহে মজিলপুরের বাটীতে শ্ৰীশ্ৰীগোপালজীউর মুৰ্ত্তি প্ৰতিষ্ঠিত করেন। এই প্রদেশের সুন্দরবন হাসিলকারী ব্যক্তিগণের মধ্যে তঁাহার নাম সবিশেষ উল্লেখযোগ্য। পাজিটার সাহেব তঁহার প্রসিদ্ধ Revenue History of the Sunderbans RNKF SKF ŠIRIS ATR ARÍSKIR Kf11 কাৰ্য্যের উল্লেখ করিয়াছেন ।
রাধাকৃষ্ণ দত্তের পরে এই বংশে যে সকল প্ৰতিপত্তিশালী ব্যক্তি জন্মগ্ৰহণ করেন, স্বৰ্গীয় হরমোহন দত্ত তন্মধ্যে অন্যতম। তিনি দত্ত বংশের প্ৰতিষ্ঠাতা পূর্বোক্ত চন্দ্ৰকেতু দত্ত হইতে ত্ৰয়োবিংশ পুরুষ পরে ছিলেন
(২) পণ্ডিত শিবনাথ শাস্ত্রীর জীবনচরিত-শ্ৰীমতী হেমলতা দেবী ( >२ शृः )

		 এই পাতা শেষ সম্পাদিত হয়েছে ০৪:০৫টার সময়, ২৫ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

